
దశకుమారచరిత్రము








     నుండు పుష్పోద్భవుండు తోడ రా మధుసహాయుండగు

     పుష్పబాణుండునుంబోలెఁ దద్వనంబు సొత్తెంచి.96

సీ. కీరంబులకు జన్మగృహమైన యెలమావి

                    జొంపంబు లింసాఱఁ జూచిచూచి

     పరపుష్టములకు నాస్పదమైన పున్నాగ

                    ధరణీజరాజిలోఁ దిరిగితిరిగి

     భ్రమరంబులకు నాటపట్టైన మాధవీ

                    మండపంబులకడ మసలిమసలి

     కలహంససమితికి నెలవైన విరదమ్మి

                    కొలకుల కెలకుల నిలిచినిలిచి

తే. రమ్యకేళీవనాభ్యంతరమున నిట్టు

     లల్లనల్లనఁ బొలయుచు నబల లున్న

     కందువకు డాయఁ బోయినఁ గాంత లెల్లఁ

     జూపువేఁదురు గొనిరి రాసుతుని జూచి.
97

క. శంకింపక రండని మును

     సంకేతము సేసి బాలచంద్రిక చనుటన్

     బంకజముఖి డాయఁగ మీ

     నాంకునిగతి రాజవాహనాంకుం డరిగెన్.
98

వ. తదవసరంబున.
99

క. ఆవిభుఁడు నాలతాంగియు

     భావజు నంకములమాడ్కిఁ బటువీక్షణశ

     స్త్రావిద్ధహృదయు లై నిజ

     భావము నొండొరుల కెఱుక పఱచిరి ప్రీతిన్.

		 ఈ పేజీలో చివరి మార్పు 10 అక్టోబరు 2021న 02:20కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

